
jose kruz gurrutxaga

"edozein gairi atera dakioke 
zirrikitua umorez"

Kultura eta Hizkuntza Politika Sailak 

Mikel Buruaga

zapatari kalea, 8
01001 gasteiz (araBa)
tel.: 945 71 60 09
info@alea.eus

tel.: 695 63 28 62

HarPidetza 
harpidetza@alea.eus
tel.: 945 71 60 09  

Lege gordailua:  VI-32-2015
iSSn: 2386-8961

aLea aldizkaria harpidetza bidez banatzen da, urteko 55 euroan. 
Informazio gehiago: www.alea.eus/harpidetzak

4 Sakonean. Bost handienak, inoiz baino handiago.

8 elkarrizketa. jose Cruz gurrutxaga: "euskal telebistan zerbait galdu dugun 

sentsazioa dut".

12 iritzia. Irati Iciar: 'gasteizko udak'.

15 gutunak. julen Diaz de argote: 'Iragarritako heriotza baten kronika'.

16 Sarean. #alaves.

17 iruditan. korrikak lekukoa pasa dio euskaraldiari.

18 gizartea. transfobia eta gorrotoa, goraka.

19 Politika. unai gutierrez, zuiako alkatea: "Ikastetxe berria izango dugu".

22 zientzia. Ilargi eklipsea: koilare eta eraztun zuriak.

24 gizartea. Nor da rodrigo Maria?

28 irakurleen txokoa. 
30 euskararen agenda. 

Aurkibidea

aLeak ez ditu bere gain hartzen IrItzIa sailean edo bestelako 
orrialdeetako kolaboratzaileek adierazitako iritzien erantzukizunik.

asteko kolaboratzaileak: Irati Iciar, julen Diaz de argote, ruben sanchez.

S
upermerkatu gehiago har dezake Arabako hiriburuak 
edo saturazio komertzialaz hitz egin daiteke? 
Galderari erantzuteko, lehenik eta behin, saturazio 
komertziala zer den argitu beharko litzateke: 
"Saturazioa gertatzen da salmenta-puntuen kopurua 
nahikoa denean kontsumitzaileen eskaerei 
erantzuteko, eta eraginkortasunik altuena lortzen 

denean". Hortik aurrera, saltoki berriak zabaltzea ez litzateke 
errentagarri. 

Bada, ez dirudi hori Gasteizko egoera denik, azken urteetan kate 
handiek zabaldu dituzten saltokien kopuruari erreparatzen baldin 
badiogu bederen. Izan ere, 2020ko ekainetik, hamahiru negozio berri 
zabaldu dituzte elikadura kateek; gehienak denda txikiak dira, 
autozerbitzuak, mila metro karratutik beherakoak. Dia kateak mota 
horretako hiru denda zabaldu ditu azken bi urteetan, eta Eroskik hiru 
autozerbitzu eta bi mila metro karratuko Eroski Center supermerkatu 
bat Forondako atean. Halaber, Pounland talde britainiarrak bi denda 
zabaldu ditu, Dealz markapean; El Corte Inglesek Supercor Stop&Go 
sareko denda bat ireki du Elorriagako gasolindegian; Primaprix 
lowcost espainolak laugarren saltokiaren ateak zabaldu ditu 
Armentian; eta produktu ekologikoetan espezializatuta dagoen 
Veritas talde katalanak bigarren saltokia inauguratu du Antso Jakituna 
kalean.  

Txanponaren beste aldean daude gertutasuna eta auzoko denda 
txikia ikur duten bi kooperatiba. Coviran Andaluziako kooperatibak 
azken bi urteetan lau denda itxi behar izan ditu Gasteizen, eta 

Bost handienak, 
inoiz baino 
handiago 
askotariko saltokiek okupatzen dute egun gasteizko espazioa. gertuko erosketa egiteko supermerkatuekin 
eta autozerbitzuekin batera, hiriko sarrera-irteeretan zabaltzen ari dira elikadura kate handiak haien 
negozioak. eroski taldeak garaiezina dirudien lidergoari eusten dio sektore lehiakor horretan.

testua: estitxu ugarte Lopez 
de arkaute.

Madrilgo Grupo Unide kooperatibak, berriz, Uribegela kaleko Udaco 
autozerbitzua itxi du.

Elikadura kate handiek gertuko erosketaren alde egin duten 
estrategia aldaketarekin zerikusia dute inaugurazioek eta itxierek, eta 
kontsumitzaileen ohitura aldaketei erantzuten diete. 2016. urtean, 
hipermerkatuak eta denda tradizionalak izan ziren Espainiako 
estatuko kontsumitzaileek elikagaietan egindako gastuaren jaitsiera 
jasan zuten formatuak, %3,7 eta %3,5eko jaitsierarekin, hurrenez 
hurren; eta kontsumitzaileek beren erosketen %13,7 soilik egin zuten 
hipermerkatuetan. Hipermerkatu erraldoien modeloa beherantz 
zihoala ikusirik, bezeroaren etxera, auzora, hurbiltzeko erabakia hartu 
zuten sektoreko handiek, eta hiria inguratzen zituzten espazioak eta 
hutsik zeuden lonja handienak okupatu zituzten.

Hala, gertuko saltokiaren formulak arrakasta handia izan du, eta 
banaketaren sektoreko hazkundearen liderrak dira gaur egun. 
Horrekin batera, hiriaren sarrera-irteeretan kokatzeko joera gero eta 
gehiago ari da hedatzen.

Lehen Supeco, Arriagako atarian
Horren adibide dira urtea amaitu baino lehen Arabako hiriburuan 
izango diren irekitzeak. Mercadonak, Betoñuko atarian, 1.600 metro 
karratuko espazioa erosi du, eta bertan zabalduko du hiriko seigarren 
supermerkatua, abenduan. Uvesco taldea, berriz, BM Complet 
markapean, 900 metro karratuko saltokia eraikitzen ari da Salburuko 
Citroen kontzesionario zaharraren espazioan. PAI Partners Frantziako 
funtsak erosi berri duen Gipuzkoako banaketa taldearen zortzigarren 

2020ko ekainetik 
HamaHiru negozio 
Berri zaBaLdu 
dituzte eLikadura 
kateek HiriBuruan

Iturria: Retail Data, 2022ko maiatzeko 
datuak kontuan hartuta. Aritz mtz. dE LunA

saltokia izango da hori, eta litekeena da, gainera, inguru horretan 
beste komertzioren bat zabaltzea ere. 

Bestalde, Supeco supermerkatua lehenbizikoz kokatuko da 
hiriburuan, Arriagako atearen 22. zenbakian, 1.300 metro karratuko 
espazioa okupatuz. Bertako produktuen aldeko apustua egiten duen 
Carrefourreko supermerkatu ekonomikoa da Supeco, eta handizkako 
ekonomatuaren irudiarekin aterako da kalera. 

Merkatalgune "inprobisatuak"
Bistakoa da, beraz, gertuko erosketaren alde saltoki handiek 
darabilten estrategiarekin batera, azken urteetan, zenbait katek 
hiriaren kanpoaldeko toki estrategikoetan kokatzearen aldeko 
apustua egin dutela, batez ere hazkundean dauden auzoen alboan 
ezartzeko asmoarekin. Mercadonak, adibidez, horrelako tokiak 
bilatu ditu nagusiki. Aldik ere, orain arte, estrategia horri eutsi dio, 
eta gainera, berezitasun bezala, saltoki nagusien alboan kokatzen 
ditu bere dendak. Lidl-ek ere lau supermerkatuetatik hiru hiriaren 
kanpoaldean ditu, eta halaber, Uvescok Elorriagako atean 
supermerkatu berria zabaltzeak joera horri erantzuten dio.

Kanpoaldean kokatutako supermerkatuak tamaina handikoak 
eta eskaintza zabalekoak direnez, bolumen handiko erosketak 

egiteko ere egokiak dira, 
Arabako beste udalerrietatik 
eta Debagoienatik hiriburura 
autoz hurbiltzen diren 
biztanleentzat egokiak. Horien 
inguruan, gainera, sinergia 
handiak sortzen dira, eta 
bestelako komertzio mota 
batzuk ere zabaltzen dira: 
bazarrak, hanburgeseriak, 
gasolindegiak…. Finean, 
merkatalgune "inprobisatuak" 
dira.

Eragin zuzena du horrek 
hiriaren espazioan eta espazio 
horren banaketan, eta une 
honetan Gasteizko planoa hartu 
eta zaila egiten da 
supermerkaturik gabeko hiriko 
sarrera-irteera bat topatzea. 
"Azalera handiko efektua 
negatiboa da tokiko 
merkataritzari dagokionez, eta 
Gasteizen azalera handiko asko 
daude, kontsumo ohiturak 
ezartzen dituzte, eta 
merkataritza ereduak sortzen 
dituen desplazamenduak 
ibilgailu pribatuak erabiliz egiten 
dira, hiriaren erdialdea 
baztertzen", ohartarazi zuen Iturria: Retail Data, 2022ko maiatzeko datuak kontuan hartuta. Aritz mtz. dE LunA

Gasteizko Udalak lurralde 
ereduaren 2019ko diagnostikoan.

EAEko dentsitate altuena
Hartara, lehengo 
hipermerkatuaren aldean, 
tamaina eta ezaugarri askotariko 
saltokiek okupatzen dute egun 
Gasteizko espazioa. 
Supermerkatu batzuk hiriaren 
kanpoaldean daude, eta beste 
batzuk barnealdean, horietako 
batzuk merkataritza guneetan, 
beste zenbaitetan internet bidez 
egindako salmenta bertan jaso 
daiteke; batzuk ordu luzez daude 
irekita, beste batzuk 
gasolindegietan daude, eta beste 
zenbait betidanik auzoetan egon 
diren autozerbitzuak dira.

Guztira, kontsumo handiko 121 saltoki dago Arabako hiriburuan, 
eta udalerriaren 82.157 metro karratu okupatzen dituzte. Azalera 
komertzialaren zatirik handiena (%79,2) supermerkatuek hartzen 
dute, %11,5 autozerbitzu txikiek, eta hiriko bi hipermerkatuek 
(Zaramagako Eroski eta Zabalganeko Leclerc) gainerako %9,4 
okupatzen dute. Supermerkatuen tamainari erreparatuta, berriz, 
gehienek mila metro karratu baino gutxiago dituzte, eta autozerbitzu 
gehienek ehun eta laurehun metro koadro artean dituzte.

Biztanle bakoitzari egokitzen zaion saltoki-azalerari dagokionez, 
Euskal Autonomia Erkidegoko hiriburuen artean, Gasteiz da elikadura 
kateen dentsitate handiena duena. Retail Data sektoreko enpresak 
emandako datuen arabera, 2022ko maiatzean, Arabako hiriburuak 
mila biztanleko 324,6 metro koadroko dentsitatea izango lituzke, 
Euskadiko erkidegoak mila biztanleko 289,30 metro karratuko 
dentsitatea duen bitartean. Halaber, Espainiako estatuko mila 
biztanleko 311,10 metro koadroko dentsitatearen gainetik dago 
Gasteiz. 

Eroskiren nagusitasun ukaezina
Beste alde batetik, espazioa eta merkatu-kuotaren banaketari 
begiratuta, Eroski taldeak garaiezina dirudien lidergoari eusten dio 
sektore lehiakor horretan: 32 saltoki ditu, 30.788 metro koadro 
okupatzen ditu eta azaleraren araberako merkatu kuotaren %37,5a 
du. Bigarren eta hirugarren postuetan daude Alcampo taldea eta 
Mercadona, bakoitzak merkatuaren %10,6ko kuotaren kontrolarekin. 
Alcampok hamar denda ditu, eta 8.743 metro koadro okupatzen ditu; 
Mercadonak, berriz, bost supermerkatu ditu eta 8.735 metro koadro.

Laugarren postuan dago Uvesco, %9ko merkatu kuotarekin, zazpi 
denda eta 7.369 metro karratuko azalerarekin; eta bosgarrena Lidl 
enpresa alemaniarra da, Gasteizko merkatuaren %5,9ko kuotarekin.  
Atzetik daude Carrefour (%4,9), Aldi (%4,1), Coviran (%3,6), Dia 
(%3,1) eta El Corte Ingles (%2,3). 

LeHen SuPeco 
SuPermerkatua 
zaBaLduko du 
carrefourrek, 
arriagako atean

erkidegoko 
HiriBuruen artean, 
gaSteiz da eLikadura 
kateen dentSitate 
Handiena duena

Auzoko supermerkatuaren formatuari eutsi dio Eroskik. phot.ok

Protagonista

H
ainbat urtez, gauero, Euskal 
Herriko etxeetara sartu zen 
Jose Kruz Gurrutxaga (Azkoi-
tia, 1973) Goenkaleko 
pasadizoekin. Ostean, telesail 
gehiago heldu ziren, antzerki 
sorta zabala eta bikoizketa 

ere tarteka. Duela urte batzuk, gainera, bakarriz-
ketei heldu die, eta horri jarraipena emango dio 
hurrengo astean ospatuko den Gasteizko Kome-
dialdia umore jaialdian; Umorea bakarrizketaren 
ondotik, Arranopola! bakarrizketa aurkeztuko du 
hilaren 25ean.
Ospakizunetan dira aste honetan EITBn, sortu zela 40 
bete direnean. Telebistan hasi aurreko nolako 
oroitzapenak dituzu?
Gogoan dut 1980. hamarkada amaiera aldera, 
gaztetan, telebista nahikotxo ikusten nuela 
euskaraz, eta gainera inpaktatu ninduten 
formatuak zeudela. Garai hartan ez nekien zer 
izan nahi nuen, aktore mundua ez nuen bereziki 
barneratua, baina Bi eta Bat ikusi nuenean nik 
hori nahi nuen, bertan parte hartu nahi nuen, 
eta Eneko Olagasti eta Karlos Zabala zuzendariei 

gutun bat idatzi nien hantxe zeozer egin nahi 
nuela esanez. "Ez zenidaten kasurik egin!", orain 
dela gutxi gogoratu diot Olasagastiri, kar-kar. Bi 
eta Bat, Dragoi Bola eta beste ikur batzuk izan 
ziren hamarkada hartan zerbait piztu zutenak. 
Orain, aldiz, sentsazioa daukat zerbait galdu 
dugula ETBn, eta batez ere euskarazko 
telebistan. Nik behintzat ez dut aurkitzen 
euskaraz telebista ikustera naraman ezer 
berezirik. Hasierako apustu hori, euskararen 
aldeko apustua... iparra galduta dagoela 
iruditzen zait.
'Flamingo Berria' saioan eman zenituen lehen 
pausoak, ezta?
Aktore bezala lehen esperientzia izan zen, 
Ramon Bareak zuzenduta. Erakargarria zen 
mundu hori niretzat, eta casting batera 
aurkeztea erabaki nuen. Eskola garaian antzerkia 
egin nuen, baina ez besterik, eta handik atera 
zen aukera. Flamingo Berrian izan zen nire lehen 
lana. Eszenatoki bat zuen taberna bat zen, eta 
taberna ireki aurreko egoerak kontatzen ziren; 
Panpi Ladutxek kantatzen zuen, eta handik 
zebiltzan Kontxu Odriozola, Aitor Mazo, Ramon 

"Euskal Telebistan 
zerbait galdu dugun 
sentsazioa dut"
jOSE kruz gurruTxAgA aktorea

eguneroko kontuei beste begirada batez begiratu eta norbere buruaz barre egitera dator jose kruz 
gurrutxaga, komedialdian aurkeztuko duen umore bakarrizketarekin. taula gainean "babesik gabe",  izan 
dituen lanen artean "gordinena" dela dio azken aldian gorbeialdean babeslekua bilatu duen azkoitiarrak.
testua: anakoz amenabar. argazkiak: erlantz anda.

Protagonista

Ibarra edo Loli Astoreka aktoreak ere. Ni 
mandatuen mutila nintzen, eta, bitxikeria 
moduan, gogoan dut esan nuen lehen esaldia, 
euskara arduradun zebilen Martxelo 
Otamendiren ekarpena. "Hemen, asta-zestoak!", 
esaten nuen erositako bularretako batzuk 
eskuan. A ze parea! telesaila heldu zen gero, 
Teresa Calo eta Amaia Lizarralderekin, eta 
jarraian Goenkale.
Askorentzat 'karlos' izango zara oraindik...
Bost urtez egon nintzen Goenkalen, pentsa. Oso 
oroitzapen onak ditut. Eskola bat izan zen, 
dudarik gabe. Egunero grabatzen genituen 
hamar bat sekuentzia, eta luze-luzeak. Hasierako 
kapituluren bat berrikusi izan dut, eta 
pentsaezina da orain erritmo hori, beste tempo 
batera ohitu gara, amaigabeak ziren sekuentzia 
batzuk; lehenengo atalean amonak itsasoan bere 
buruaz beste egiten duen hori adibidez, kalean 
oinez bi minutu, poliki-poliki, Jesus Maria! Ba 
garai hartan nahiko normala zen.
Faltan botatzen dira halako produkzioak?
Jakina, eta ez aktore edo ikusle bezala bakarrik. 
Sektorearen dinamizatzaile izan behar du ETBk, 
zalantzarik gabe, eta lehen aipatutakoaren ildo 
beretik, iparra zuzendu behar dela uste dut. 
Kulturako dirutza handiena ETBra doa, eta, 
beraz, sustatzaile izan behar du; aktore, gidoilari, 
teknikari eta sektoreko beste hainbat langile 
dinamizatu behar ditu. Mikrofono batekin 
kalean esaten dena jasotzea eta horrekin orduak 
betetzea oso erosoa da, baina beste zerbait behar 
da. Askotan badirudi kanpora atera eta aitortza 
lortzen denean garela zerbait, kanpoan baloratu 
arte ez gara nor; eta gogoratu behar da orain 
zinemak bizi duen une polit hori eta egiten diren 
produkzioak aurretik egindako horren ondorio 
direla, garai batean asko dinamizatu zelako hori 
guztia. Urtero bi edo hiru produkzio izaten ziren 
ETBn, batzuk batera ere bai, euskaraz eta 
gaztelaniaz... Beharrezkoa dela uste dut, eta 
faltan botatzen dut.
zenbat aktorek bilatu dute beste ofizio bat?
Askok bilatu behar izan dute bere bidea 
profesiotik kanpo, eta horrek tristura ematen dit. 
Askotan zorte kontua da, lekuan egotea, 
tokatzea, norbaitek zugan behar duen perfil hori 
ikustea... eta zuloan zaudenean eustea. Baina 
bakoitzak bere errealitatea du, eta ez da gauza  
bera 20 urterekin zuloan egotea edo 40rekin eta 
bi seme-alabarekin. Hori da gure profesioaren 
alderik zailena.  

Bikoizle lanak ere egin dituzu hainbat urtez.
Ikusita zenbat ordu ekoizten ziren duela hogei 
urte eta zenbat orain... Barregarria da egoera, 
beherakada izugarria izan du sektoreak. Eta uste 
dut erreferente horiek ere behar ditugula 
telebista euskaraz kontsumitzeko. Ez dakit 
gazteek zer ikusten duten, baina iruditzen zait 
Clan eta beste telebista kate batzuen botoia 
zanpatzen dutela ETB3ren aurretik... Belaunaldi 
bat galdu dugula uste dut; beharbada txikiek 
ikusten dute, baina gero galdu da. Eta ondo 
egiten denean ikusten da funtzionatzen duela, 
Goazen da adibidea, gaztetxoak engantxatzen 
ditu, baina... 
Ez dira errentagarriak halako ekoizpenak?
Ez dakit zein den benetako arrazoia, agintariei 
galdetu beharko zaie. Uste dut gehiegi begiratzen 
zaiela zenbakiei, eta pixkat tristea da. Estatu 
mailako beste kateekin lehia? Hori da guk 
begiratu behar dugun erreferentea? Horiekin 
borrokatu behar dugu ez dakit zenbat ikusle 
lortzeko? Telebista publiko batean "funtzionatu" 
kontzeptua bera erlatibizatu behar dugula uste 
dut, eta are gehiago euskaraz. Beharbada ez zaie 
zenbakiei hainbeste begiratu behar. Zer ekarpen 
egiten du bikoteen inguruko programa baten 
kopiak? Ez al du hori Soberak egiten? Gauza 
batzuk ez ditut ulertzen... Gure berezitasunetara 
egokitutako formatuak bilatu behar direla uste 
dut, eta Herri txiki adibide ona iruditzen zait.
Taula gainean dituzu azken aldian proiektuak, 
bakarrizketak tartean. Noiz hasi zinen formatu 
honekin?
Bost bat urte izango dira. Ttipia elkarteko Asier 
Alvarez de Arkaiak esan zidan euskarazko 
bakarrizketak eskatzen zituela jendeak, stand up 
modukoak, ez zeudela asko... Eta halako batean 
aitzakia bilatu nuen, eta aurrera. Batetik, oso 
erosoa da, mikrofono batekin hara eta hona ibili 
zaitezkeelako, zu zeu zara mikrofono aurrean. 
Eta, bestetik, esperientzia gordinena izan da 
niretzat, hain zuzen, bakarrik zaudelako 
mikrofono aurrean. Ez daukazu babesik, zu zara, 
Jose Kruz, hortxe, tontakeriak esaten... 
zer eskainiko du 'Arranopola!' lanak?
Ondo pasatzeko aitzakia bat baino ez. Orain arte 
Umorea izeneko bakarrizketarekin ibili naiz, 
gustora, uste dut ondo pasatu dugula, eta berri 
honetan formula berdina da, baina aldaketa 
batzuekin. Helburua ordubetetxo atsegin bat 
izatea da, egunerokoez deskonektatzea eta gure 
buruez barre pixkat egitea.

Euskarazko umorea "oso atsegina" dela dio Antton 
Telleriak, eta ez dela "putzu ilunetan" gehiegi 
sartzen...
Bai eta ez. Publikoaren arabera izango da agian, 
baina gai batzuk zailak dira. Sexu kontuak, esate 
baterako, kosta egiten da leku batzuetan, ez dira 
horren erraz ailegatzen, eta gai sozialak ere ez 
dira errazak. Alegia, ez dakit oraindik gehiago 
soltatu behar dugun ala beste modu batera 
ikusten ditugun gai horiek. 
Edozer gairekin egin daiteke umorea?
Uste dut gehiago dela nola egin, gaia bera baino. 
Edozein gairi atera dakioke zirrikitua, atzamarra 
sartu eta kili-kili egin. Vaya Semanitak, esate 
baterako, hori erakutsi zuen; oraindik garai 
gogorrak ziren eta pin-pan hasi ziren; sozialki 
pixkat soltatzeko behintzat ondo egon zela uste 
dut. Gure buruaz barre egiteagatik ez da ezer 
gertatzen, denoi gertatzen zaizkigunei buruz, ez 
bada modu iraingarrian egiten.
Nolako "umorea" da zurea?
Nire umorea? Ez naiz aditua, baina beharbada 
umore euskalduna. Agian asko esatea da, baina 
bertako egoerak, hitz-jokoak, gure egunerokoaz 
barre egin eta buelta pare bat ematea gustatzen 
zait. Norberak bere burua egoera horietan 
ikustea eta horren dramatikoak ez direla 
konturatzea. 
joan Perez Lazarraga ezagutzeko bisitaldian ere 
ikusiko zaitugu laster, ezta?
Bai, iaz egin genuen lehendabizikoz, eta aurten 
egingo dugu berriz, maiatzaren 29an. Larreako 
haren etxe atarian egingo dugu, eta 
pertsonaiaren inguruko pasadizoak aurkeztuko 
ditugu Susana Soletok eta biok. Goiz pasa polita 
egiteko aukera izan daiteke hogei minutuko 
bisita honekin.
Hika taldearen 'Tarara' antzerki obrarekin ere 
bazabiltza.
Bai, hainbat saio izan ditugu Euskal Herrian, eta 
orain kanpoan egiten dugun ikusi behar. 
Zuzendari moduan Good Sex Maritxu lana ere 
aurkeztuko dugu Komedialdian. Intimad eta El 
Apagón serieetan ere papertxoren bat dugu...
Musikan ere aritu zara...
Betiere pendiente geratzen den halako 
kontuetako bat da musika. Musikari frustratua 
naiz kar-kar. Itzaletik taldea izan genuen, eta 
emanaldi batzuk egin genituen, tartean musika 
munduan jarraitzen duen Joseba Beristainekin. 
Batek daki egunen batean musikari moduan 
bueltatuko garen... 

B ero egiten du. Bigarren astea 25 gradutik gorako 
tenperaturak ditugula. Beroaz gain baditugu ere eguzkia eta 
zeru urdinak, ilargi eklipsea ikusteko gau argiak, udako 

ekaitzak trumoi, tximista eta guzti…
Seguru irakurle, zure inguruan dagoeneko komentatu duzula ea ez 

ote den hau "Gasteizko uda". Jakin badakigu, behar duena baino 
lehenago bero egiten badu (beno, bai, klima aldaketaren 
gorabeherak aparte) uda bizarroa izango dugula.

Mark Twainek esan omen zuen San Frantziskoko uda batean igaro 
zuela bere bizitzako negu hotzena eta, ez dut asko exajeratuko 
batzuetan Gasteizen ere hala izaten dela. Ez daukat ahazteko 
Zeledonen jaitsieran txingorra izan genueneko hura edo txosnetan 
10 gradutan egon izan garen jaietako urte batzuk.

Ez pentsa, Gasteizko udak maite ditut, gauerako "rebekita" hartuta 
irten behar zaren horiek, lo egiteko mantatxo bat jartzen 
duzunekoak. 25 gradutik jaisten ez diren gauak ez dira Gasteizkoak,  
beste nonbaitetik immigratu dute, klima aldaketarekin batera, 
akaso.

Euskal atsotitz eta lokuzioen artean begira egon naiz, denboran 
aurreratuta eta aste pare bat irauten duten "mikro-uda" horiei 
buruzko erreferentziarik agertzen ote den. Gotzon Garatek jasotako 
atsotitzak Intza proiektuan eta Justo Mokoroaren bildumetan (Ez 
dituzula ezagutzen? Sarean daude, altxorrak dira!) bero hitza 
begiratu eta giroaren tenperaturaz gain, termino horrek beste 
hainbat sarrera dituela ikasi dut, bata bestea bezain ederra: arnasa 
berotu (nekatu), bero-bero egin (jo), aulkia berotu (alferkerian egon), 
barrua berotu (edan), belarriak bero ukan (egia latzak entzun), beroa 
gelditu (barregarri gelditu), poltsa bero (aberats), burua berotu 
(pentsatu)...

Aurreratu egin den uda garaiaren inguruko erreferentzia zuzenik 
ez dut topatu, baina labetik atera berria den bat ikusi dut, gaur 
kontatutakoa ederto ilustratzen duena: Berria-ren telegrameko 
erredaktorearen hauxe: Sanixidroak bero, udan gero, hondartzarako 
giro, zero (2022-05-17).  

"ez daukat aHazteko 
txoSnetan 10 
gradutan egon izan 
garen jaietako urte 
Batzuk" 

Gasteizko uda

irati iciar
ueu-ko LaNgILea

Iragarritako heriotza 
baten kronika

juLen diaz de argote
arkeoLogIaN DoktoregaIa

Asteartean jakin genuen, 
prentsaren bidez, Gasteizko 
Udalak Alfaro Fournier Etxeari 
daukan babes estrukturala 
kendu nahi diola, eta enpresa 
pribatu batek bi fatxada eta 
barne-egitura guztia bota ahal 
izango du. Arkitekturaren 
munduan, fenomeno honek 
fatxadismo ezizena du: eraikina 
desitxuratu, fatxada bakarrik 
mantenduz. Ez da Euskal 
Herrian gertatu den fenomeno 
isolatu bat, azken urteetan gure 
inguruan abiadura handia 
hartzen joan den fenomeno bat 
baizik, Donostian batik bat —
Ancora elkarteak Arte Ederren 
antzokia kontserbatzeko egin 
dituen ahaleginak honen 
adibide dira—.

Uste dut Alfaro Fournierren 
kasuak hiru agente eta ikuspegi 
ezberdin dituela. Lehenik eta 
behin, Gasteizko Udalaren 
jarrera egongo litzateke. 
Galdetu beharko genuke ea 
zertarako enkargatu zien 
arkitektoz, arkeologoz eta 
ondarearen kudeaketan 
adituak diren pertsonez 
osatutako talde bati Gasteizko 
Zabalguneko eraikinen 
babeserako txosten bat egitea, 
gero ezertarako balioko ez 
bazuen. Zein da birmoldatze 
honen atzean dagoen irizpidea? 
Irizpide teknikoa ote da, ala 
hirigintza neoliberalak, 
deserregularizazioak eta 
espekulazioak bultzatutako 
operazio bat? Uste dut 
erantzuna argia dela: udalak 
irizpide teknikoak erabili 

beharko zituela, herritarren eta 
ondarearen interesak 
lehenetsiz, eta ez enpresa 
pribatu batenak. Ez dugu 
ahaztu behar orain dela 
hilabete batzuk Gasteizko 
Udalak gasteiztarron 17.500 
euro erabili zituela ilegala zen 
plan arkitektoniko bat 
eskatzeko, Principal 
antzokiaren barnealdea 
botatzea proposatzen zuena.

Bigarren agentea orube 
horretan hotel bat eraiki nahi 
duen enpresa izango litzateke. 
Dudarik gabe, hau da onurarik 
handiena lortuko duena. 
Gasteizko erdialdean zegoen 
orube bat erosi zuen prezio 

baxuan, hondamen egoeran 
zegoen etxe bat zuelako. Orain, 
udalak babesa kenduz gero, 
hotel berri bat egin ahalko du, 
hondamenean zegoen eraikin 
horren barnealdea eta bi 
fatxada botaz eta ia-ia zerotik 
eraikuntza berri bat eginez. 
Beraz, horrek eragingo du 
eraikinaren zaharberritzerako 
erabili beharko lituzkeen 
baliabideak aurreztea, udalaren 
konplizitatearekin, hotel horrek 
suposatuko dituen mozkinak 
pribatizatuz eta eraikinak 
hiritarroi eskainiko ligukeen 
onura kulturala betirako 
galduz.

Azkenik, herritarrak egongo 
ginateke, azken urteetan gure 
ondareaz desjabetuak izaten ari 
garenak. Badirudi 
deserregularizazioaren 
munduan bizi garela, non 
edonork edozer gauza egin 
dezakeen mozkin ekonomikoa 

gutuNak

"Edonork EdozEr gauza 
Egin dEzakE mozkin 
Ekonomikoa atEratzEko 
baldin bada" 

Alfaro Fournier etxea, Gasteizko Manuel Iradier kalean. hispAniA nostrA



ateratzeko baldin bada. Ikusi 
izan dugu zelan batzuen 
burutik pasatu izan den 
Gasteizko antzokiaren 
barnealdea botatzeko ideia, 
zelan 500 urte zutik iraun izan 
duten jauregiak erortzeko 
zorian dauden, zelan denda 
txiki zaharrak desagertzen ari 
diren, haien egurrezko egiturak 
desagerraraziz, seriean eginda 
daudela diruditen saltoki zuri 
eta argidunak egiteko.

Askotan pentsatzen dut zer 
utziko diegun ondorengo 
belaunaldiei. Zer pentsatuko 
dute gutaz? Guk San Frantzisko 
komentua bota zuten horiez 
pentsatzen duguna? Orain dela 
gutxi jakin genuen Gasteiz 
Europako lehen hiri 
adimendun eta klimatikoki 
neutralerako 100 hiri 
eredugarrien artean egongo 
dela; berri ezin hobea, dudarik 
gabe.
Badirudi azkenaldian Green 
horretan zentratzen ari garela, 
ondarea ahaztuz, hiri honi 
identitatea ematen dion 
elementuetako bat 
desagerraraziz. Benetan nahi 
nuke Gasteiz ondarea babestu 
eta balioan jartzen duten 
Europako 100 hiri eredugarrien 
artean agertzea. Garaiz gaude 
beste urbanismo mota bat 
pentsatzeko, pertsonen 
ongizatea helburu duena, eta 
ez soilik mozkinak irabaztean 
zentratuta dagoena. Baina 
denbora aurrera doa. Eta 
erabaki bat hartu beharra  
dago. 

BIDALI ZURE GUTUNA: 
erredakzioa@alea.eus
Testuarekin batera bidali izen-abizenak eta 
NAN zenbakia. ALEAk eskubidea du gutuna 
laburtzeko eta alea.eus-en argitaratzeko.

ALEA 15

#Alaves

H ilabeteetako haserre, 
neke eta etsipenen 
ostean, igandean heldu 

zen amesgaiztoaren amaiera 
Alavesentzat. Levanteren 
zelaian ilusioa piztu zuen 
Joseluk sartutako golak, baina 
burua ezin altxatu ibili ziren 
handik aurrera, eta 3-1 galdu 
zuten azkenean. Ugari dira 
elkartasun mezuak sare 
sozialetan, erantzukizun eske 
direnekin batera; azken 
hilabeteetan zuzendaritzak 
hartutako erabaki okerrei eta 
inbertsio faltari egotzi diote 
Bigarren Mailarako txartela 
babazorroek.

@anamenaBar

sareaN Denbora gehiegi suarekin jolasean, su hori 
itzaltzeko benetako erramintetan gastatu gabe. 
Orain hausnarketa prozesu bat beharko luke 
etorri, bigarren mailan talde oso sendo bat egin 
eta lehenbailehen igo, Gloriosoa lehen mailan 
nahi baitugu. Aupa Alaves, animo babazorroei! 

jokin 
etxeBarria 

@etxazk6

Itzuliko zarete. Beti Alaves!

ainHoa 
@ainhmnrrz

Jokalarien jarrera onartezina izan da. Denboraldi 
osoaren isla... Bigarren mailarako jaitsita zegoen 
Levantek gose gehio izan du gure taldeak baino... 
Animo Valentziara joan zaretenoi! #AlavesmarkeL 

eLortza 
@markgasteiztar

Alaves bigarren mailara. Besterik ez dugu merezi 
izan. Bidezkoa. Datorren urtean bigarrenean ba!  
😓#GoazenGloriosoiñaki 

Larrañaga 
@InakiLarra

Besarkada bat alaveszale guztiei. Laster izango 
zarete berriro merezi duzuen lekuan. Harmaila 
hori lehen mailakoa da! Egurre!jon ander 

oLaLde
@jonan_o

Animoak Alavesen jarraitzaile guztioi, laster 
helduko zaizkizue garai goxoagoak 
#GoazenGlorioso

iker Bizkar
@gara_ikerbizkar

Iritzia

Aurtengo euskararen zikloa ez da bukatu. Apirilaren 1ean elurpean 
sartu zen Korrika Gasteizen, AEKri eta euskarari beharrezko haus-
poa emateko. Bigarren erronka Euskaraldiaren hirugarren edizioa-
rekin batera etorriko da: azaroaren amaieran hasiko bada ere, 
lanean ari dira dagoeneko ariketa sozialaren antolaketan. Bi ekime-
nen artean, ordea, ez da etenik egon, eta aste honetan hori irudikatu 
nahi izan dute Gasteizen egindako ekitaldi batean. Auzoz auzo 
Euskaraldia antolatuko duten batzordeen eraketa datorren astetik 
aurrera hasiko dela ere aurreratu dute. Lekukoa eskuz aldatu da, 
baina ez barruan doan mezuaren funtsa. argazkia: aLea.  

Beste behin, lekukoa eskuz aldatu da

Bidali zure 
argazkiak testu 
labur batekin: 
erredakzioa@alea.
eus

IruDItaN

Astekoak gizartea

erredakzioa
Orain arte zenbatutakoen artean, 
iazko urtea izan zen Araban trans-
fobiari lotutako gertakari eta era-
so gehien izan zuen urtea, Ikus-
gune Gasteizko LGTBI+fobiaren 
aurkako behatokiak gaiari buruz 
egindako bosgarren txostenaren 
arabera. 2021ean 27 gertakari jaso 
ditu erakundeak. 2017ko lehen 
txostenean, berriz, 10 izan ziren. 
Azken urteetako joerari errepara-
tuta, Ikusgunek nabarmendu du 

transfobiak gora egin duela: 2018an, 
ezagutzen ziren gertakarien %23 
ziren; iaz, berriz, %48 izan ziren.

"Ikusten ari gara trans pertso-
nenganako indarkeriak gora egiten 
jarraitzen duela, hein handi batean 
Espainiako Kongresuan Trans Le-
gea izapidetzean sortutako gorro-
to giroagatik", ohartarazi dute.

Gasteizen gertatu dira eraso 
gehienak. Aiaraldeak aurreko ur-
teetako antzeko zifretan jarraitzen 
du (1), eta Gorbeialdeko intziden-

tzien hazkundeaz ohartarazi du 
Ikusgunek (3 izan ziren), tartean 
pintadak eta gay pertsonen aur-
kako jazarpena daudelarik.

Beldurra eta gorroto diskurtsoak
"Testuinguru politikoak trans per-
tsonenganako areriotasun giroa 
eragin du, batez ere, gay, bisexual 
edo lesbianen kolektiboak baino 
indarkeria gehiago jasan dutelako", 
azaldu du Ikusgunek. "Hala ere, 
kolektibo horiekiko indarkeriari 
buruzko datu zehatzik ez izateak 
ez du esan nahi horiekiko indar-
keriarik ez dagoenik". Behatokiak 
gorroto diskurtsoen gorakadaz 
ohartarazi du. "Hain da larria, ezen, 
behatzen ari ginen bitartean, era-
so fisikoak egiten baitzituzten. 
Esan dezakegu, indarkerien mai-
laketan oinarrituta, LGTBI+fobia 
hitzetatik ekintzetara pasatzen ari 
dela. LGTBI+ pertsonekiko gorro-
toa legitimatu ondoren, pertsona 
horien gaitzespena adierazteaz 
gain, ezabatzea ere lortu nahi da". 

Iazko ekainaren 28an Gasteizen egindako manifestazioa. ALEA

transfobia eta 
gorrotoa, goraka
Iaz sexu orientazioa eta genero identitatearen aurkako 27 gertakari 
jaso zituzten araban. "testuinguru politikoak trans pertsonenganako 
arereriotasun giroa" eragin duela ohartarazi du Ikusgune behatokiak.  

juanma gaLLego MurgIa
Tunelaren amaierako argia atze-
maten da aspalditik zuiarren 
artean buruhauste ugari sortu 
dituzten bi arazotan: hezkuntza 
eta etxebizitza. Batetik, Hezkun-
tza sailarekin izandako negozia-
zioek azkenean ikastetxe berria 
eraikitzea ahalbidetuko dutela 
aurreratu du Unai Gutierrez Ur-
kiza (Gasteiz, 1979) Zuiako alka-
teak. Bestetik, Jaurlaritzarekin 
adostu dute alokairu sozialari 

bideratutako etxebizitzak erai-
kitzea.
Villa jesusa etxearen inguruan proiek-
tu batean ari zarete. zer egin nahi 
duzue bertan?
Udalaren gogoan egon da aspal-
ditik eremu hori eskuratzea, he-
rritarrek horretaz gozatu ahal izan 
dezaten. Ia zortzi urte eman di-
tugu etxe horretako jabeekin ne-
goziatzen. Hitzarmen bati esker, 
lorategi publiko bihurtuko dugu. 
Horren jabe izan garen arte ez 

gara jabetu benetan hor dugun 
altxorraz. Etxe indianoa izanik, 
bertako zuhaitz guztiak bereziak 
dira, eta balio handikoak. Noain-
go [Nafarroa] Zentzumenen Par-
kea diseinatu duen paisaia tekni-
kariarekin lanean aritu gara, lehe-
neratze lanetan bertan dagoen 
mikroklima ahalik eta gehien 
errespetatzeko. Bestela, bertako 
edozein elementu kentzeak eko-
sistema hori desorekatzea ekar 
lezake. Bertan dagoenaren %98 
mantendu dugu. Landare aroma-
tikoak, udalerrikoak eta sukaldean 
erabiltzen direnak ere sartuko 
ditugu. Mantentze lanak udala-
renak izango diren arren, gure 
asmoa da saiatzea bertoko herri-
tar talde ireki batek gune horren 
kudeaketan parte hartze aktiboa 
izatea. Urrirako irekita egotea 
nahiko genuke.
Etxeari berari dagokionez, oraindik 
ez da udalarena, ezta?
Hitzarmen horretan zehazten da 
udalak etxe hori ere erosiko due-
la, baina oraindik hitzarmenean 
zehaztutako beste hainbat urrats 
egin behar dira. Zaharberritu on-
doren, asmoa da etorkizunean 
bertan Zuiako Kultur Etxea koka-
tzea. Horrek denbora gehiago 
emango du, noski. 
Hirigintza plan orokorrean ere bete
-betean sartuta dago udala. zeintzuk 
izango dira lerro nagusiak?
Egia esanda, HAPOa oso ezeza-
guna den tresna bat da, baina 
oinarrizkoa da egunerokotasu-
nean jarduteko. Arau horien ara-
bera egin ahalko dira gauzak modu 
batean edo bestean. Uztailaren 
4ra arte dokumentazioa jendau-
rrean ikusgai egongo da, edozein 
pertsonak edo kolektibok alega-
zioak aurkeztu ahal izateko. Le-
rro nagusiei dagokienez, %70-80 
udaletik gorago dauden erakun-
deek zehazten dute. Baina gure 
ideia da zorua ekonomizatzea. 

"ikastetxe berria 
izango dugu"
uNAI guTIErrEz zuIako aLkatea

Lehen eta Bigarren Hezkuntzarako eraikin berriak egiteko, udalak 
erositako lurrak jaurlaritzari lagako dizkiola iragarri du gutierrezek.

Gutierrezek oraindik ez du argi laugarrenez bere burua aurkeztuko ote duen. J.G

astekoak politika

Adibidez, lursail txikiago batekin 
etxebizitza bat egin ahal izatea. 
Orain arte herri batzuetan 1.250 
metro karratu behar zenituen 
etxe bat eraikitzeko; 600 metro-
tara jaitsi dugu. Kontua ez da 
asko eraikitzea, etxebizitza bat 
egin nahi duenak lur gutxiago-
rekin egin ahal izateko aukera 
ematea baizik. Hori da udalerri 
gehienetan dagoen joera oroko-
rra. 
Ez da erraza zuian etxe bat izatea...
Ez da erraza, ez. Eta aspaldiko 
arazoa da hori. Hemen geratzeko, 
gazteek etxebitza bat behar dute, 
baina horien prezioa oso altua 
da, eta dagoen alokairu apurra 
ere oso garestia da. Etxebizitza 
sozialak eraikitzeko genituen 
proiektuek talka egin dute hainbat 
araudi eta hirigintza arazorekin, 
eta horrek ekarriko du proiektu 
horiek luzatuko direla. Dena dela, 
Jaurlaritzarekin harremanetan 
gaude, eta aurreratu ahal dizut 
hemendik hilabete batzuetara 
hitzarmena sinatuko dugula Sa-

rriarekiko bidegurutzean dagoen 
parkingean alokairu sozialerako 
etxebizitza eraikitzeko. Hamabost 
bat etxebizitza izango dira. Bertan 
dagoen aparkalekua kentzean, 
arazo bat sortuko zaigu, baina 
premiazkoagoa iruditzen zaigu 
etxebizitzak eskaintzea, aparka-
tzeko lekuak bermatzea baino. 
Horri irtenbide bat bilatuko zaio.

Aspaldikoa arazoa da ere ikastetxea 
oso mugatuta dagoela. Aurrerapenik 
al dago auzi horretan?
Bai, 11 urte daramagu gaiarekin. 
Iaz tirabira askoko negoziaketak 
izan genituen Jokin Bildarratz 
sailburuarekin. Tira, ba arlo ho-
netan ere nobedadeak ditugu. 
Jakin badakit Hezkuntza saila 
lanean ari dela ikastetxe berria 
eraikitzeko. Aurrekoan egin ge-
nuen bezala, datozen hilabeteetan 
udalbatzan onartuko dugu Bito-
rianoko bidegurutzean udalak 
erositako lurrak Hezkuntza sai-
lari lagatzea, bertan Lehen eta 
Bigarren Hezkuntzarako eraikin 
bana eraikitzeko. Bestetik, orain 
Pauldarren eraikinean ematen 
den Bigarren Hezkuntzak utziko 
duen hutsunea estaltzeko, lanbi-
de heziketan sorospen eta babes 
zibilarekin harremana duen hez-
kuntza alor berria jartzeko asmoa 
du Jaurlaritzak. Orain suteen eta 
halakoen aurka dauden erreten 
talde horien jarduna nolabait pro-
fesionalizatu nahi dute.
Azken hilabeteotan udalak behin 
baino gehiagotan salatu du bereziki 
Murgian izandako bandalismoa...
Bai, asteburuetan bandalismo 
altua izan dugu hiri altzarien aur-
ka. Gainera —eta horiek justifi-
katu gabe— ez da borroka edo 
aldarrikapen sozial baten ondorioa 
izan: modu indiskriminatuan egi-
ten da; hau da, apurtzea apurtze 
soilagatik. Ez dakit zer motibo 
dagoen horren atzean, edo pan-
demiagatik izan ote den, baina ez 
da soilik Zuian gertatzen den kon-
tua. Urtebete daramagu lanean 
bi kale hezitzailerekin, bai ikas-
tetxeetan zein kalean bertan. Ko-
munitate eta partaidetza senti-
menduak landu nahi ditugu gaz-
teenetatik hasita.
konpostajearen inguruko hainbat 
proiektu garatu dira udalerrian. Ho-
rrekin lortu al da zerbait? 

"Hitzarmen Bat 
Sinatuko dugu 
aLokairu SoziaLeko 
15 Bat etxeBizitza 
eraiki daitezen"

"ViLLa jeSuSako 
Lorategia eroSi 
dugunean, Bertan 
dagoen aLtxorraz 
jaBetu gara"

Villa Jesusako lorategietan herritarren parte hartzea sustatuko dutela dio alkateak. J.G

astekoak politika



Batez ere banako konpostajean 
zentratu gara, etxe gehienak fa-
miliabakarrak direlako. Orotara,  
150 konpostagailu banatu ditugu, 
eta pisuetan bizi direnentzat ere 
bi konpostagailu komunitario 
martxan jarri ditugu. Erraz ikusten 
da konpostagailua erabilita asko 
murrizten dela zaborrontzira era-
mandako zabor kopurua. Orain 
zabor sortzaile handietara jo nahi 
dugu: ikastetxea, jatetxeak, zahar 
etxeak... zaila izango da hauek 
sortutako kopuruak konpostaje 
bitartez tratatzea, baina horien 
tratamendua ahalik eta gertuen 
egin nahi dugu. Bestetik, aurre-
kontu parte-hartzaileen bitartez 
jasotako proposamen bat lantze-
ko asmoa genuen, hondakin han-
diak biltzeko puntuen inguruan 
kontzientziazioa handitzeko. Bai-
na azkenean ez dugu egingo, hi-
tzarmen baten bitartez lortu nahi 
dugulako diputazioak hondakin 
handi horiek jasotzeko puntu bat 
jartzea. Kuadrilla guztietan dago 
halako bat, baina hemen ez dau-
kagu.
Maila pertsonalean, zelan daramazu?  
Laugarrenez aurkeztuko duzu zure 
burua?
Bizigarri berria behar dela uste 
dut; baina... tira, momentuz ez 
dut horren gaineko erabakirik 
hartu. Urtearen amaieran edo 
erabaki beharko dut. Baina edo-
nori gomendatuko nioke espe-
rientzia hau. Hamabi urte haue-
tan askoz gehigo izan dira espe-
rientzia onak, txarren aldean. Egia 
esanda, EH Bilduren partez aur-
kezteko proposatu zidatenean, 
ez nuen buruan alkate izango 
nintzenik. Hasierako urteak go-
gorrak izan ziren, uneoro eraba-
teko prestutasuna nuelako, eta 
horrek hainbat arazo ekarri ziz-
kidan. Gero pixkanaka ikasi dut 
hori hobeto kudeatzean. Halere, 
24 orduko dedikazioa da hau.

juanma gaLLego

 
"Itzela izan da". ALEArekin 
mintzatu denean, bi orduz 
besterik ez du lo egin Arabako 
Astronomia Elkarteko idazkari 
Alberto Anciak, baina astelehen 
gauean bizi izandakoagatik 
poz-pozik antzeman zaio 
telefonoaren beste aldean. 
"Gau luzea izan da, eta oso 
mugitua". 

Ilargiari begira egon dira 
elkarteko kideak, munduan 
beste lagun asko bezala, ilargi 
eklipse totalari so. Baina, 
oraingoan, beste ardura bat 
izan dute gainean. Mundu 

osoan zehar barreiatu da 
Arabatik igorritako seinalea, 
NASAk bere orrialdean horren 
zabalpena egin duelako.

"Normalean, zeruetan zerbait 
gertatzen denean, halako 
ekimenak antolatzen ditugu, 
ahal den heinean, fenomenoari 
buruzko dibulgazioa egiteko", 
azaldu du Anciak. Baina duela 
hiru hilabete inguru deialdi 
berezia iritsi zitzaien 
Espainiako Astronomia 
Elkarteen Federazioaren 
bitartez. NASA espazio 
agentziaren gonbidapena zen, 
ilargi eklipsearen inguruan 
egin behar zuten zuzenezko 

emanaldiaren barruan 
lokalizazio desberdinetako 
irudi seinaleak jasotzeko. "Guk 
hori aukera moduan ikusi 
genuen, eta baita erronka 
bezala ere", gogoratu du 
Anciak.

Hortik hasita, NASAko Emily 
Furfaro eta Arabako Astronomia 
Elkarteko presidente Maria 
Alvarez kontaktuan egon dira 
dena antolatzeko. "Gure 
ezustekoa etorri zen behin 
betiko lokalizazioen zerrenda 
iritsi zitzaigunean. Bertan zazpi 
kokagune agertzen ziren, eta 
horien artean zegoen, hain 
justu, Iturrietako behatokia. 

Astelehenean Ilargiari adi egon dira astronomia zaletu asko, ilargi eklipse totala ikusteko. ArAbAko AstronomiA ELkArtEA

Koilare eta eraztun zuriak
Poetek hainbestetan goratu duten Ilargiak ikuskizun bitxia eman du astelehenean, eta horren gaineko 
jarraipena egin du arabako astronomia elkarteak. Nasari esker mundu osoan zabaldu da seinalea.



Izugarrizko poza hartu 
genuen".  

Teleskopioari berari 
dagokionez, Anciak azaldu du 
ez dutela aparteko ekiporik 
erabili behar izan: Ilargia 
ikusteko ez dira nahitaezkoak 
izugarrizko optikak. 100 
milimetroko errefrakzio-
teleskopio baten bitartez jaso 
dute seinalea. Ohi bezala, 
teknologian baino, horren 
inguruan egiten den lanean 
dago gakoa. 

Hodeiak lagun
Astelehen gaueko hitzordua 
ikusita, eguraldiak lagundu 
zuen, baina ez guztiz. "Hasi 
zenean, goizeko bost eta 
erdietan, nahiko ondo ikusi 
ahal izan genuen Ilargia. Baina 
eklipse totalerako unea iritsi 
zenean, Ilargia gorrixka ikusi 
behar zenean, hodeiak hasi 
ziren agertzen, eta galarazi 
ziguten fenomenoa ondo 
ikustea", adierazi du. 
"Badakizu, guk guztia jarri ahal 
dugu gure aldetik, baina 
eguraldiarena ez dago gure 
esku". 

Halere, deialdiak erantzun 
bikaina izan duela nabarmendu 
du astronomia zaleak. "Une 
batzuetan NASAren kanalera 
80.000 lagun baino gehiago 
batu dira. Eta gurean ere, 12.000 
lagun ikusi ditugu. Erotzeko 
modukoa izan da". 
Nabarmendu duenez, herrialde 
askotako ikusleak izan dituzte, 
txataren bitartez egiaztatu ahal 
izan dutenez. 

Hurrengo ilargi eklipse totala 
2025ean ikusi ahalko da 
Arabatik, baina 2026an 
hitzordu askoz 
garrantzitsuagoa egongo dela 
azaldu du Anciak: Eguzki 
eklipse totala egongo da, eta 
Arabatik bertatik ikusi ahalko 
da. "Urte horretako abuztuaren 
12a gogoangarria izango da 
seguru aski", aurreratu du 
astronomia zaleak. 

Bideoan igortzeaz gain, hainbat iruditan jaso dute fenomenoa. ArAbAko AstronomiA ELkArtEA

ruBen SancHez

Zaila da Rodrigo Mariak 
bere-beretik hitz egitea lortzea. 
Zerbait pertsonala galdetuz 
gero, zalantzati hitz erdika 
erantzun, eta berehala 
dorretxeko bisitaren hariarekin 
bizi-bizi segitzen du: "Hemen 
Aita Santuaren makulua 
daukagu, hemen Lepantoko 
gurutzea, horma hauek, berriz, 
Gasteizko Santa Isabel etxeak –
ondoren Fournier izan zenak– 
margotutako paperez apainduta 
daude...".

Varonatarren dorretxeko 
azken jaunak badu bere 
abizenaren pisua, baina baita 
Rodrigo izenarena ere, izan ere, 
1150etik gaurdaino, 27 
belaunalditan, etxeko premu 
guztiek hartu dute lehenik 
"Rodrigo" izena: Rodrigo Pedro, 
Rodrigo Ignacio, Rodrigo Luis, 
Rodrigo... "Rodrigo, Espainia 
galdu zuen erregeagatik.
Ondoren de Varona abizena, 
gurea Varonaren jaurerria baita, 
tira, Alfonso XII.ak esan zuen 
Espainiako Jaun bakarra bera 
zela, eta ondorioz, jaurerriak 
desagertu ziren, eta abizenean 
geratu zen de Varona". Hortaz, 
etxean Rodrigo batzuk 
besteetatik bereizteko bi izenak 
erabili izan dituzte. "Aitak ez, 
haserre zegoen egokitu zitzaion 
izenarekin, orduan ohitura 
baitzen eguneko santuaren 
izena jartzea, eta hari Hipolito 
Casiano tokatu zitzaion kar, kar. 
Nagusi egin zenean, 

apaizarenera joan, eta esan zion: 
Edo ezabatzen duzue izen hori 
artxiboetatik edo ez duzue 
gehiago nire berri izango". Hura 
Rodrigo izan zen soilik.

Bi urte zeraman Rodrigo 
Mariak dorretxean egon gabe. 
Mediku, pandemia eta 
abarrengatik Gasteizen pasatu 
du denbora. 1950ean bertan jaio 

eta sei urte izan arte egon zen 
han bizitzen. Gero Gasteizko 
Bakea kaleko San Jose eskolara 
(gaur egun San Viator denera) 
bidali zuten. Ikasketarik egin 
zenuen?, galdetu diot. 
"Nerabezaroan debekatu 
zidaten arte, batxilergoa 
bukatutakoan utzi behar izan 
nuen". Begietan arazo bat zuen 
eta gehiegi ikasiz gero ikusmena 
galtzeko arriskua zuen.

Rodrigo Mariak familiaren 
ahotik, aitarenetik batik-bat, 
jaso izan du varonatarren berri, 
horrez gain, beren etxeko 
artxibategian –1.200 aletik gora 
gordetzen dituzte– irakurri ditu 
etxeko historia eta istorioak, 
biak nahasirik: "Pentsa ezazu 
etxeko kronikak eskribauek egin 
izan dituztela, eta badakizu, 
hark ez du esango hau edo hura 
lotsagabe bat edo kriminal bat 
izan zela". Etxeko istorio 
ezagunena, "La varona"-rena, 
kasu: Maria Perez, etxeko alaba, 
joan bide zen gerrara eta 
Aragoiko erregea menderatu 
zuen borrokan, aurrez erregeak 
ezpata puskatu bazion ere. 
Erregeak, menderaturik, garaitu 
zuen baroiaren aurpegia 
erakutsi ziezaion eskatu zion, 
eta aurpegia erakusteaz bat 
"Varón no, varona" ihardetsi 
omen zion Mariak. Etxeko 
artxibategietan biak daude, 
historia eta istorioa: izen 
abizenez Maria Perez bizi izan 
zen dorretxean, bere "eginak" 
(kondaira), ordea, bera hil eta 
400 urtera ageri ziren dorretxean 

Nor da Rodrigo Maria? 
Nork bere izen abizenak ditu, bere etxeko izena, bere kaleko goitizena(k). rodrigo Maria bere izen abizenak 
dorretxe batek emanda jaio eta bizi izan da. Nola deitzen dizute etxean? "etxean rodrigo Maria naiz". 

"Hemen aita 
Santuaren makuLua 
daukagu, Hemen 
LePantoko 
gurutzea..."
roDrIgo MarIa De VaroNa

Varonatarren dorrea. phot.ok

Rodrigo Maria de Varona, Villanañeko dorretxeko egongeletako batean. rubEn sAnchEz

idatzita, zabaldua zegoen mito 
baten beste ale bat gisan: 
emakume gerlaria. Bestalde, 
egia da abizena Perezetik 
Varona izatera pasatu zela, 
baina izan daiteke jatorria 
Soriako Barahonatik (non 
bataila bat izan zen) izatea, are 
euskaratik eratortzea, beste 
batzuen arabera. Ez naiz aditua, 
galdera ikurrak besterik ez 
dauzkat.

Zein zen zure logela? "Nik 
logela guztietan egin izan dut lo, 
bisitak zeudenean batetik 
bestera mugitzen ninduten. Aita 
zena ez, hark esan zuen: ohe 
honetan jaio nintzen eta ohe 
honetan hilko naiz".

Harrotasunez segitzen du 
etxeko berri ematen: 
Gatz-bidearen eta Santiago 
bidearen babesleak izan zirela, 
musulmanen kontrako 

borrokalariak, bandoen arteko 
gerretan oinaztarrak, XIX. 
mendean karlistak, Arabako bi 
diputatu nagusiren sorleku, 
Espainiako legebiltzarkide 
batena, Alba, Salazar, Velasco, 
Mendoza, Sarabia, Pozas, 
Rueda, Manrique eta 
Errege-etxearen beraren ahaide.

Rodrigo Maria etxeko 
zerbaitez harro badago –eta bere 
hitzetan beste nobleen artetik 
beren marka bereizgarria 
dena– lurraldearekin izan duten 
lotura izan da: lurrak eta 
baserriak gobernatu, upategiak, 
itsasontziak, inkilinoak. 
"Gebaratarrek eta gainerakoek 
ahal izan zuten bezain laster utzi 
zioten lurraldeak gobernatzeari; 
etxeak eta ondarea saldu eta 
alde egin zuten Madrila. Gure 
etxean aurrerapena ekarri dugu, 
baina ez etxerako soilik, 
herriaren eta Arabaren 
intereserako: patata ekarri 
genuen, Rodrigo Ignaciok, gure 
zientifiko handienak, kalkulu 
gurpila asmatu zuen, gaur 
egungo kalkulagailuen oinarria, 
sistema dezimala sartu genuen 
diputazioan, argindarra ekarri 
genuen...".

Villanañeko dorretxean ikus 
daitezke, besteak beste, 
Clementi piano bat (munduan 
bost halako bakarrik egin ziren), 
"lehenak izan ziren Do nota 
zekartenak"; Philips etxeko 
lehen irratia, gramofono bat 
harrizko diskoen jogailu, edo 
"Varona" izena idatzita duten 
hiru bonbilla, inoiz erretzen ez 
diren horietakoak: Europan, 
1877an, argiztatu ziren batera 
London, Paris eta Haro (bertan 
varonarren upategi bat 
baitzegoen). Asmoa Villanañe 
ere beste hirurekin batera 
argiztatzea zen, baina ekaitz 
batek atzeratu egin zuen argi 
elektrikoaren etorrera sorterrian.

'Clementi' pianoa, munduan dauden bakarrenetakoa. rubEn sAnchEz

'Varona' markako bonbilla, argindarra Arabara ekarri zutenekoa. rdp

Hamaika saltsa 

Garai batean Astulezen, 
Karkamun, Nograron eta 
Fontechan dorretxeak zituzten, 
nagusia Villanañekoa bazen ere. 
1960. hamarkadara arte eutsi 
zioten maiztertzari, "ez zen 
errenta, oso alokairu baxuak 
ziren eta maiz galerak izaten 
ziren". Bailarako etxe guztien 
jabe ziren. "Dorretxetik ikusten 
diren lur guztien jabe gara".

Villanañerekiko harremana 
berezia izan da, beraz. Bertakoei 
calla-ranas esaten zaie, Erdi 
Arotik zetorren pribilegio baten 
ondorioz:  udaberritik uztailera 
Villanañeko herritarren ardura 
zen gaztelua inguratzen duen 
lubanarroko uretako igelak 
jaunaren lo-kuluxka orduan 
isilaraztea, eta horretarako 
uretan makilkadak jotzen 
zituzten. Rodrigo Maria 
irribarretsu defenditzen da: 
"Jende guztiak daki eguerdi-
arratsaldean igelak isilik egoten 

direla; azkenean, villanañetarrei 
oturuntza bat eskaintzen 
zitzaien eta ingurukoak inbidiaz 
esaten zieten igel-isiltzaile. 
Bitxikeria bat: bai gaitzizena bai 
jaurerriaren eginbeharra –igelak 
isilaraztea– Oñatiko 
jaurerriarekin eta oñatiarrekin, 
txantxikuekin, konpartitzen 
zuten varonatar-villanañetarrek. 
Eta, azkenik, aieru bat ere bai: 
Rodrigo Mariak dio pandemiaz 
geroztik igelak isil antzean 
daudela inguruan; natura 
jakituna omen, Oñatin kantari 
ari ote dira?

Rodrigo Mariaren lana 
varonatarren negozio eta 
ondasunak kudeatzea izan da. 
Ezkondu gabea da, eta hil 
ondorengo bizilekuaz hau dio: 
"Lehen varonatarrak 
Valpuestako apezpikutegian 
daude (IX. mendeaz gero), 
ondoren XVII. mendean 
Villanañeko eliza eraiki zelarik 
elizan bertan, eta azkenik, XIX. 
mendean Mendizabalen 
Desamortizazioarekin batera, 
elizetan lurperatzeak debekatu 
zirelarik, Villanañeko hilerrian 
panteoia egin zuten. Baina 
familiak baditu panteoiak 
Gasteizen, Errioxan eta 
abarretan, familia-adar 
bakoitzeko.

Solasaldian urduritasun puntu 
batez aritu naiz, eta grabazioa 
berriz entzundakoan ohartu 
naiz Rodrigo Maria niri berorika 
eta ni berari zuka aritu garela. Ez 
dit kargu hartu. 

Rodrigo Maria, bere jaio-lekua izandako varonatarren dorretxe parean. rubEn sAnchEz

"gure etxean 
aurreraPena ekarri 
dugu, ez etxerako 
SoiLik, Herriaren 
intereSerako"
roDrIgo MarIa De VaroNa

Irakurleen txokoa

Babestu Arabako euskarazko kazetaritza, eta 
jaso ALEA astero zure etxean (55 euro urtean). 

alea.eus/harpidetzak/

Parral taberna
Bi laguntzentzako bazkari bat 

ALEAk bi lagunentzat bazkari begetariano 
bat zozkatuko du Gasteizko Parral 
tabernan, astean zehar bazkaltzeko. Parte 
hartu maiatzaren 24a baino lehen. 
Maiatzaren 27ko ALEAn publikatuko du 
irabazlearen izena. 

Zozketan parte hartzeko, ALEAkidea izan 
behar zara, eta webgunean saioa hasita 
izan behar duzu.

'Erresuma / Kingdom / 
Reino' antzezlana 
Sarrera bikoitz bat

Ekainaren 9an —osteguna—, antzezlan 
hau aurkeztuko dute Gasteizko Principal 
Antzokian, 19:30ean. ALEAk, Printzipal 
Antzokiaren laguntzarekin, emanaldia 
ikusteko sarrera bikoitz bat zozkatuko du. 
Parte hartu maiatzaren 31a baino lehen. 
Ekainaren 3ko ALEAn argitaratuko dugu 
irabazlearen izena. Zozketan parte 
hartzeko, ALEAkidea izan behar zara, eta 
webgunean saioa hasita izan behar duzu.

Irabazleak: 
Antton Telleria ikusteko sarrerak: Miren Aizpurua Cendoya.

parte hartU  www.alea.eus/zozketakzozketak

AgendA  Maiatzaren 20tik 26ra

Euskararen agenda

musika

laudio neomak
kultudaberria egitasmoaren barruan.  
Ostirala 20, 21:00etan, Herriko 
plazan. 

gasteiz Su ta gar
30 urte baino gehiagoko ibilbidearen 
birako kontzertua.
Ostirala 20, 21:30ean, Urban Rock 
Concept aretoan. 

maeztu eH mertxe!
mendialdea music Festival jaialdiaren 
barruan. herra, mala brava, 
screamers & sinners, mFc chicken, 
umbilika eta the mothercrow 
taldeekin batera.     
Larunbata 21, 20:00etatik aurrera. 

gasteiz Baobas Will destroy Your 
Planet
'Arnasa' taldearen hirugarren lana 
aurkeztuko dute. 
Asteartea 24, 20:30ean, Parral 
tabernan. 

gasteiz estitxu
musikari beratarrak 'isilik daude 
harriak' bigarren lana aurkeztuko du. 
Osteguna 26, 19:30ean, Oihaneder 
Euskararen Etxean.

gasteiz mursego
'Artefaktu feministen berrirakurketa' 
ikus-entzunezko kontzertua. 
mursegoren diziplinarteko moldaketa 
honetan umoreak, poesiak, 
performanceak, aldarriak, memoriak 
eta abangoardiak bat egiten dute. 
Osteguna 26, 18:30ean, Jesus 
Ibañez de Matauko antzokian.  

BErtsolaritza

laudio Señora sariketa
bigarren kanporaketa. irati Anda, 
Andere Arriolabengoa, Ane beloki, 
Ane Labaka, sarai robles eta Leire 
Vargas bertsolariekin. Gai-emailea: 
Amaia Agirre.
Larunbata 21, 18:00etan, Aiaraldea 
Ekintzen Faktorian. 

antzErkia

agurain 'Legea gu gara'
kale antzerkia. basati konpainiarekin. 
Igandea 22, 13:00etan, Andra Mari 
plazan. 

gasteiz 'arranopola'
Jose cruz Gurrutxagaren 
bakarrizketa. komedialdia jaialdiko 
ekitaldien artean.
Asteazkena 25, 19:30ean, Vital 
Kutxa Fundazioaren aretoan. 

hitzaldia

gasteiz Herri kirolak
kerman perez de heredia Euskal 
herriko txinga-eroate 
txapeldunarekin. bukaeran 
erakustaldia egingo du.  
Ostirala 20, 15:30ean, IKAren 
Amaritu euskaltegian. 

araia Solasaldia irati goikoetxea 
idazlearekin
'herriak ez du barkatuko' eleberriaren 
inguruan.  
Larunbata 21, 12:00etan, 
udaletxean. 

haurrak

gasteiz eskulan tailerra
telazko poltsak eta arropak 
margotzeko eta atontzeko saioa. 8-10 
urte bitartean. 
Ostirala 20, 17:30ean, Falerinan.

aIaraLDea atarIa

gasteiz ane gebara eta aitor Vinagret 
ALEAren erredakzio berriaren inaugurazio jaiaren barruan. 
Osteguna 26, 19:00etan, Zapatari kalea 8.

Arabako Foru Aldundiak eta Gasteizko Udalak diruz lagundua.



gasteiz 'tximinoen izarra'
Animazio filma. Jonna umezurztegi 
batean hazi den 8 urteko neskato
bat da. bertan bizi diren haurrak bere 
familia osatzen duten arren,
betidanik ama bat izatea izan da bere 
nahi nagusia. 6 urtetik aurrera. 
Igandea 22, 18:00etan, Salburuko 
gizarte etxean. 

gasteiz ipuin kontaketa
'izarretatik idatzia', Ane Arrugaeta 
kontalariarekin. 3-6 urte.  
Asteartea 24, 18:00etan, Lakuako 
gizarte etxean. 

ikus Entzun

gasteiz 'oroitzen hondarrak nota 
txikietan'
mikel Etxaburuk idatzi eta argitaratu 
berri den 'Ahaztu baino lehen, ama' 
poema liburuan oinarritutako 
emanaldi musikatua. izaskun del 

cerro eta nerea zuloagarekin. poetak 
maiatzean zikloaren barruan. 
Igandea 22, 19:30ean, Oihaneder 
Euskararen Etxean. 

gasteiz 'Bi poeta hiriko'
Errezital musikatua. rikardo Arregi, 

Gerardo markuleta eta nika 
bitchiashviliren eskutik. 
Asteazkena 25, 19:00etan, Araneko 
gizarte etxean. 

BEstElakoak

gasteiz irakurle kluba
Lizar begoñaren 'Aro beilegia' poema 
bilduma izango dute solasgai irakurle 
klubean. iban zalduak gidatutako 
saioa.
Osteguna 26, 19:30ean, Ignacio 
Aldekoa kultur etxean.

gasteiz geurekin mendira
san kristobal eta san Justi bisitatuko 
dituzte, Apilaizetik abiatuta. 
Igandea 22, 08:30ean, 
Mendizorrotzeko aparkalekuan.

PIxaBay

gasteiz Sukaldaritza internazionala
nazioarteko sukaldaritza tailerra. GEu elkartearen eskutik.
Asteazkena 25, 18:30ean, Abastos Fundazioaren sukaldean. 

Euskararen Agendako hitzordu 
guztiak ikusteko:

alea.eus/agenda

